
Natya Shastra Chapter 1

நாட்யஶாஸ்த்ரம் அத்⁴யாய: 1

॥ ஶ்ரீரஸ்து ॥
ப⁴ரதமுநிப்ரணீதம் நாட்யஶாஸ்த்ரம்

அத² ப்ரத²மோऽத்⁴யாய: ।
ப்ரணம்ய ஶிரஸா தே³வௌ பிதாமஹமஹேஶ்வரௌ ।
நாட்யஶாஸ்த்ரம் ப்ரவக்ஷ்யாமி ப்³ரஹ்மணா யது³தா³ஹ்ரு’தம் ॥ 1॥
ஸமாப்தஜப்யம் வ்ரதிநம் ஸ்வஸுதை: பரிவாரிதம் ।
அநத்⁴யாயே கதா³சித்து ப⁴ரதம் நாட்யகோவித³ம் ॥ 2॥
முநய: பர்யுபாஸ்யைநமாத்ரேயப்ரமுகா:² புரா ।
பப்ரச்சு²ஸ்தே மஹாத்மாநோ நியதேந்த்³ரியபு³த்³த⁴ய: ॥ 3॥
யோऽயம் ப⁴க³வதா ஸம்யக்³க்³ரதி²தோ வேத³ஸம்மித: ।
நாட்யவேத³ம் கத²ம் ப்³ரஹ்மந்நுத்பந்ந: கஸ்ய வா க்ரு’தே ॥ 4॥
கத்யங்க:³ கிம்ப்ரமாணஶ்ச ப்ரயோக³ஶ்சாஸ்ய கீத்³ரு’ஶ: ।
ஸர்வமேதத்³யதா²தத்த்வம் ப⁴க³வந்வக்துமர்ஹஸி ॥ 5॥
தேஷாம் து வசநம் ஶ்ருத்வா முநீநாம் ப⁴ரதோ முநி: ।
ப்ரத்யுவாச ததோ வாக்யம் நாட்யவேத³கதா²ம் ப்ரதி ॥ 6॥
ப⁴வத்³பி: ⁴ ஶுசிபி⁴ர்பூ⁴த்வா ததா²ऽவஹிதமாநஸை: ।
ஶ்ரூயதாம் நாட்யவேத³ஸ்ய ஸம்ப⁴வோ ப்³ரஹ்மநிர்மித: ॥ 7॥
பூர்வம் க்ரு’தயுகே³ விப்ரா வ்ரு’த்தே ஸ்வாயம்பு⁴வேऽந்தரே ।
த்ரேதாயுகே³ऽத²ஸம்ப்ராப்தே மநோர்வைவஸ்வதஸ்ய து ॥ 8॥
க்³ராம்யத⁴ர்மப்ரவ்ரு’த்தே து காமலோப⁴வஶம் க³தே ।
ஈர்ஷ்யாக்ரோதா⁴தி³ஸம்மூடே⁴ லோகே ஸுகி²தது:³கி²தே ॥ 9॥
தே³வதா³நவக³ந்த⁴ர்வயக்ஷரக்ஷோமஹோரகை:³ ।
ஜம்பு³த்³வீபே ஸமாக்ராந்தே லோகபாலப்ரதிஷ்டி²தே ॥ 10॥

நாட்யஶாஸ்த்ரம் அத்⁴யாய: 1

மஹேந்த்³ரப்ரமுகை²ர்தே³வைருக்த: கில பிதாமஹ: ।
க்ரீட³நீயகமிச்சா²மோ த்³ரு’ஷ்யம் ஶ்ரவ்யம் ச யத்³ப⁴வேத் ॥ 11॥
ந வேத³வ்யவஹாரோऽயம் ஸம்ஶ்ராவ்ய: ஶூத்³ரஜாதிஷு ।
தஸ்மாத்ஸ்ரு’ஜாபரம் வேத³ம் பஞ்சமம் ஸார்வவர்ணிகம் ॥ 12॥
ஏவமஸ்த்விதி தாநுக்த்வா தே³வராஜம் விஸ்ரு’ஜ்ய ச ।
ஸஸ்மார சதுரோ வேதா³ந்யோக³மாஸ்தா²ய தத்த்வவித் ॥ 13॥
(நேமே வேதா³ யத: ஶ்ராவ்யா:ஸ்த்ரீஶூத்³ராத்³யாஸு ஜாதிஷு ।
வேத³மந்யத்தத:ஸ்ரக்ஷ்யே ஸர்வஶ்ராவ்யம் து பஞ்சமம் ॥)

த⁴ர்ம்யமர்த்²யம் யஶஸ்யம் ச ஸோபதே³ஶ்யம் ஸஸங்க்³ரஹம் ।
ப⁴விஷ்யதஶ்ச லோகஸ்ய ஸர்வகர்மாநுத³ர்ஶகம் ॥ 14॥
ஸர்வஶாத்ரார்த²ஸம்பந்நம் ஸர்வஶில்பப்ரவர்தகம் ।
நாட்யாக்²யம் பஞ்சமம் வேத³ம் ஸேதிஹாஸம் கரோம்யஹம் ॥ 15॥
ஏவம் ஸங்கல்ப்ய ப⁴க³வாந் ஸர்வவேதா³நநுஸ்மரந் ।
நாட்யவேத³ம் ததஶ்சக்ரே சதுர்வேதா³ங்க³ஸம்ப⁴வம் ॥ 16॥
ஜக்³ராஹ பாட்²யம்ரு’க்³வேதா³த்ஸாமப்⁴யோ கீ³தமேவ ச ।
யஜுர்வேதா³த³பி⁴நயாந் ரஸாநாத²ர்வணாத³பி ॥ 17॥
வேதோ³பவேதை:³ஸம்ப³த்³தோ⁴ நாட்யவேதோ³ மஹாத்மநா ।
ஏவம் ப⁴க³வதா ஸ்ரு’ஷ்டோ ப்³ரஹ்மணா ஸர்வவேதி³நா ॥ 18॥
உத்பாத்³ய நாட்யவேத³ம் து ப்³ரஹ்மோவாச ஸுரேஶ்வரம் ।
இதிஹாஸோ மயா ஸ்ரு’ஷ்ட:ஸ ஸுரேஷு நியுஜ்யதாம் ॥ 19॥
குஶலா யே வித³க்³தா⁴ஶ்ச ப்ரக³ல்பா⁴ஶ்ச ஜிதஶ்ரமா: ।
தேஷ்வயம் நாட்யஸம்ஜ்ஞோ ஹி வேத:³ஸங்க்ராம்யதாம் த்வயா ॥ 20॥
தச்ச்²ரு’த்வா வசநம் ஶக்ரோ ப்³ரஹ்மணா யது³தா³ஹ்ரு’தம் ।
ப்ராஞ்ஜலி: ப்ரணதோ பூ⁴த்வா ப்ரத்யுவாச பிதாமஹம் ॥ 21॥
க்³ரஹணே தா⁴ரணே ஜ்ஞாநே ப்ரயோகே³ சாஸ்ய ஸத்தம ।
அஶக்தா ப⁴க³வந் தே³வா அயோக்³யா நாட்யகர்மணி ॥ 22॥
ய இமே வேத³கு³ஹ்யஜ்ஞா ரு’ஷய:ஸம்ஶிதவ்ரதா: ।

ஏதேऽஸ்ய க்³ரஹணே ஶக்தா: ப்ரயோகே³ தா⁴ரணே ததா² ॥ 23॥
ஶ்ருத்வா து ஶக்ரவசநம் மாமாஹாம்பு³ஜஸம்ப⁴வ: ।
த்வம் புத்ரஶதஸம்யுக்த: ப்ரயோக்தாऽஸ்ய ப⁴வாநக⁴ ॥ 24॥
ஆஜ்ஞாபிதோ விதி³த்வாऽஹம் நாட்யவேத³ம் பிதாமஹாத் ।
புத்ராநத்⁴யாபயாமாஸ ப்ரயோக³ம் சாபி தத்த்வத: ॥ 25॥
ஶாண்டி³ல்யம் சைவ வாத்ஸ்யம் ச கோஹலம் த³த்திலம் ததா² ।
ஜடிலம்ப³ஷ்டகௌ சைவ தண்டு³மக்³நிஶிக²ம் ததா² ॥ 26॥
ஸைந்த⁴வம் ஸபுலோமாநம் ஶாட்³வலிம் விபுலம் ததா² ।
கபிஞ்ஜலிம் வாதி³ரம் ச யமதூ⁴ம்ராயணௌ ததா² ॥ 27॥
ஜம்பு³த்⁴வஜம் காகஜங்க⁴ம் ஸ்வர்ணகம் தாபஸம் ததா² ।
கைதா³ரிம் ஶாலிகர்ணம் ச தீ³ர்க⁴கா³த்ரம் ச ஶாலிகம் ॥ 28॥
கௌத்ஸம் தாண்டா³யநிம் சைவ பிங்க³லம் சித்ரகம் ததா² ।
ப³ந்து⁴லம் ப⁴ல்லகம் சைவ முஷ்டி²கம் ஸைந்த⁴வாயநம் ॥ 29॥
தைதிலம் பா⁴ர்க³வம் சைவ ஶுசிம் ப³ஹுலமேவ ச ।
அபு³த⁴ம் பு³த⁴ஸேநம் ச பாண்டு³கர்ணம் ஸுகேரலம் ॥ 30॥
ரு’ஜுகம் மண்ட³கம் சைவ ஶம்ப³ரம் வஞ்ஜுலம் ததா² ।
மாக³த⁴ம் ஸரலம் சைவ கர்தாரம் சோக்³ரமேவ ச ॥ 31॥
துஷாரம் பார்ஷத³ம் சைவ கௌ³தமம் பா³த³ராயணம் ।
விஶாலம் ஶப³லம் சைவ ஸுநாமம் மேஷமேவ ச ॥ 32॥
காலியம் ப்⁴ரமரம் சைவ ததா² பீட²முக²ம் முநிம் ।
நக²குட்டாஶ்மகுட்டௌ ச ஷட்பத³ம் ஸோத்தமம் ததா² ॥ 33॥
பாது³கோபாநஹௌ சைவ ஶ்ருதிம் சாஷஸ்வரம் ததா² ।
அக்³நிகுண்டா³ஜ்யகுண்டௌ³ ச விதண்ட்³ய தாண்ட்³யமேவ ச ॥ 34॥
கர்தராக்ஷம் ஹிரண்யாக்ஷம் குஶலம் து³ஸ்ஸஹம் ததா² ।
லாஜம் ப⁴யாநகம் சைவ பீ³ப⁴த்ஸம் ஸவிசக்ஷணம் ॥ 35॥
புண்ட்³ராக்ஷம் புண்ட்³ரநாஸம் சாப்யஸிதம் ஸிதமேவ ச ।
வித்³யுஜ்ஜிஹ்வம் மஹாஜிஹ்வம் ஶாலங்காயநமேவ ச ॥ 36॥

ஶ்யாமாயநம் மாட²ரம் ச லோஹிதாங்க³ம் ததை²வ ச ।
ஸம்வர்தகம் பஞ்சஶிக²ம் த்ரிஶிக²ம் ஶிக²மேவ ச ॥ 37॥
ஶங்க²வர்ணமுக²ம் ஶண்ட³ம் ஶங்குகர்ணமதா²பி ச ।
ஶக்ரநேமிம் க³ப⁴ஸ்திம் சாப்யம்ஶுமாலிம் ஶட²ம் ததா² ॥ 38॥
வித்³யுதம் ஶாதஜங்க⁴ம் ச ரௌத்³ரம் வீரமதா²பி ச ।
பிதாமஹாஜ்ஞயாऽஸ்மாபி⁴ர்லோகஸ்ய ச கு³ணேப்ஸயா ॥ 39॥
ப்ரயோஜிதம் புத்ரஶதம் யதா²பூ⁴மிவிபா⁴க³ஶ: ।
யோ யஸ்மிந்கர்மணி யதா² யோக்³யஸ்தஸ்மிந் ஸ யோஜித: ॥ 40॥
பா⁴ரதீம் ஸாத்வதீம் சைவ வ்ரு’த்திமாரப⁴டீம் ததா² ।
ஸமாஶ்ரித: ப்ரயோக³ஸ்து ப்ரயுக்தோ வை மயா த்³விஜா: ॥ 41॥
பரிக்³ரு’ஹ்ய ப்ரணம்யாத² ப்³ரஹ்மா விஜ்ஞாபிதோ மயா ।
அதா²ஹ மாம் ஸுரகு³ரு:கைஶிகிமபி யோஜய ॥ 42॥
யச்ச தஸ்யா:க்ஷமம் த்³ரவ்யம் தத்³ ப்³ரூஹி த்³விஜஸத்தம ।
ஏவம் தேநாஸ்ம்யபி⁴ஹித: ப்ரத்யுக்தஶ்ச மயா ப்ரபு: ⁴ ॥ 43॥
தீ³யதாம் ப⁴க³வந்த்³ரவ்யம் கைஶிக்யா:ஸம்ப்ரயோஜகம் ।
ந்ரு’த்தாங்க³ஹாரஸம்பந்நா ரஸபா⁴வக்ரியாத்மிகா ॥ 44॥
த்³ரு’ஷ்டா மயா ப⁴க³வதோ நீலகண்ட²ஸ்ய ந்ரு’த்யத: ।
கைஶிகீ ஷ்லக்ஷ்ணநைபத்²யா ஶ‍்ரு’ங்கா³ரரஸஸம்ப⁴வா ॥ 45॥
அஶக்யா புருஷை:ஸா து ப்ரயோக்தும் ஸ்த்ரீஜநாத்³ரு’தே ।
ததோऽஸ்ரு’ஜந்மஹாதேஜா மநஸாऽப்ஸரஸோ விபு: ⁴ ॥ 46॥
நாட்யாலங்காரசதுரா: ப்ராதா³ந்மஹ்யம் ப்ரயோக³த: ।
மஞ்ஜுகேஶீம் ஸுகேஶீம் ச மிஶ்ரகேஶீம் ஸுலோசநாம் ॥ 47॥
ஸௌதா³மிநீம் தே³வத³த்தாம் தே³வஸேநாம் மநோரமாம் ।
ஸுத³தீம் ஸுந்த³ரீம் சைவ வித³க்³தா⁴ம் விபுலாம் ததா² ॥ 48॥
ஸுமாலாம் ஸந்ததிம் சைவ ஸுநந்தா³ம் ஸுமுகீ²ம் ததா² ।
மாக³தீ⁴மர்ஜுநீம் சைவ ஸரலாம் கேரலாம் த்⁴ரு’திம் ॥ 49॥
நந்தா³ம் ஸபுஷ்கலாம் சைவ கலமாம் சைவ மே த³தௌ³ ।
ஸ்வாதிர்பா⁴ண்ட³நியுக்தஸ்து ஸஹ ஶிஷ்யை:ஸ்வயம்பு⁴வா ॥ 50॥

நாரதா³த்³யாஶ்ச க³ந்த⁴ர்வா கா³நயோகே³ நியோஜிதா: ।
ஏவம் நாட்யமித³ம் ஸம்யக்³பு³த்³த்⁴வா ஸர்வை:ஸுதை:ஸஹ ॥ 51॥
ஸ்வாதிநாரத³ஸம்யுக்தோ வேத³வேதா³ங்க³காரணம் ।
உபஸ்தி²தோऽஹம் ப்³ரஹ்மாணம் ப்ரயோகா³ர்த²ம் க்ரு’தாஞ்ஜலி: ॥ 52॥
நாட்யஸ்ய க்³ரஹணம் ப்ராப்தம் ப்³ரூஹி கிம் கரவாண்யஹம் ।
ஏதத்து வசநம் ஶ்ருத்வா ப்ரத்யுவாச பிதாமஹ: ॥ 53॥
மஹாநயம் ப்ரயோக³ஸ்ய ஸமய: ப்ரத்யுபஸ்தி²த: ।
அயம் த்⁴வஜமஹ:ஶ்ரீமாந் மஹேந்த்³ரஸ்ய ப்ரவர்ததே ॥ 54॥
அத்ரேதா³நீமயம் வேதோ³ நாட்யஸம்ஜ்ஞ: ப்ரயுஜ்யதாம் ।
ததஸ்தஸ்மிந்த்⁴வஜமஹே நிஹதாஸுரதா³நவே ॥ 55॥
ப்ரஹ்ரு’ஷ்டாமரஸங்கீர்ணே மஹேந்த்³ரவிஜயோத்ஸவே ।
பூர்வம் க்ரு’தா மயா நாந்தீ³ஹ்யாஶீர்வசஸம்யுதா ॥ 56॥
அஷ்டாங்க³பத³ஸம்யுக்தா விசித்ரா வேத³நிர்மிதா ।
தத³ந்தேऽநுக்ரு’திர்ப³த்³தா⁴ யதா²தை³த்யா:ஸுரைர்ஜிதா: ॥ 57॥
ஸம்பே²டவித்³ரவக்ரு’தா ச்சே²த்³யபே⁴த்³யாஹவால்மிகா ।
ததோ ப்³ரஹ்மாத³யோ தே³வா: ப்ரயோக³பரிதோஷிதா: ॥ 58॥
ப்ரத³து³ர்மத்ஸுதேப்⁴யஸ்து ஸர்வோபகரணாநி வை ।
ப்ரீதஸ்து ப்ரத²மம் ஶக்ரோ த³த்தவாந்ஸ்வம் த்⁴வஜம் ஶுப⁴ம் ॥ 59॥
ப்³ரஹ்மா குடிலகம் சைவ ப்⁴ரு’ங்கா³ரம் வருண: ஶுப⁴ம் ।
ஸூர்யஶ்ச²த்ரம் ஶிவஸ்ஸித்³தி⁴ம் வாயுர்வ்யஜநமேவ ச ॥ 60॥
விஷ்ணு:ஸிம்ஹாஸநம் சைவ குபே³ரோ முகுடம் ததா² ।
ஶ்ராவ்யத்வம் ப்ரேக்ஷணீயஸ்ய த³தௌ³ தே³வீ ஸரஸ்வதீ ॥ 61॥
ஶேஷா யே தே³வக³ந்த⁴ர்வா யக்ஷராக்ஷஸபந்நகா:³ ।
தஸ்மிந்ஸத³ஸ்யபி⁴ப்ரேதாந்நாநாஜாதிகு³ணாஶ்ரயாந் ॥ 62॥
அம்ஶாம்ஶைர்பா⁴ஷிதம் பா⁴வாந் ரஸாந் ரூபம் ப³லம் ததா² ।
த³த்தவந்த: ப்ரஹ்ரு’ஷ்டாஸ்தே மத்ஸுதேப்⁴யோ தி³வௌகஸ: ॥ 63॥
ஏவம் ப்ரயோகே³ ப்ராரப்³தே⁴ தை³த்யதா³நவநாஶநே ।

அப⁴வந்க்ஷுபி⁴தா:ஸர்வே தை³த்யா யே தத்ர ஸங்க³தா: ॥ 64॥
விரூபாக்ஷ புரோகா³ம்ஶ்ச விக்⁴நாந்ப்ரோத்ஸாஹ்ய தேऽப்³ருவந் ।
ந க்ஷமிஷ்யாமஹே நாட்யமேததா³க³ம்யதாமிதி ॥ 65॥
ததஸ்தைரஸுரை:ஸார்த⁴ம் விக்⁴நா மாயாமுபாஶ்ரிதா: ।
வாசஶ்சேஷ்டாம் ஸ்ம்ரு’திம் சைவ ஸ்தம்ப⁴யந்தி ஸ்ம ந்ரு’த்யதாம் ॥ 66॥
ததா² வித்⁴வம்ஸநம் த்³ரு’ஷ்ட்வா ஸூத்ரதா⁴ரஸ்ய தே³வராட் ।
கஸ்மாத்ப்ரயோக³வைஷம்யமித்யுக்த்வா த்⁴யாநமாவிஶத் ॥ 67॥
அதா²பஶ்யத்ஸதோ³ விக்⁴நை:ஸமந்தாத்³பரிவாரிதம் ।
ஸஹேதரை:ஸூத்ரதா⁴ரம் நஷ்டஸம்ஜ்ஞம் ஜடீ³க்ரு’தம் ॥ 68॥
உத்தா²ய த்வரிதம் ஶக்ரம் க்³ரு’ஹீத்வா த்⁴வஜமுத்தமம் ॥
ஸர்வரத்நோஜ்ஜ்வலதநு: கிஞ்சிது³த்³வ்ரு’த லோசந: ॥69॥
ரங்க³பீட²க³தாந்விக்⁴நாநஸுராம்ஶ்சைவ தே³வராட் ।
ஜர்ஜரீக்ரு’ததே³ஹாம்ஸ்தாநகரோஜ்ஜர்ஜரேண ஸ: ॥70॥
நிஹதேஷு ச ஸர்வேஷுஅ விக்⁴நேஷு ஸஹ தா³நவை: ।
ஸம்ப்ரஹ்ரு’ஷ்ய ததோ வாக்யமாஹு:ஸர்வே தி³வௌகஸ: ॥71॥
அஹோ ப்ரஹரணம் தி³வ்யமித³மாஸாதி³தம் த்வயா ।
ஜர்ஜரீக்ரு’தஸர்வாங்கா³ யேநைதே தா³நவா: க்ரு’தா: ॥72॥
யஸ்மாத³நேந தே விக்⁴நா:ஸாஸுரா ஜர்ஜரீக்ரு’தா: ।
தஸ்மாஜ்ஜர்ஜர ஏவேதி நாமதோऽயம் ப⁴விஷ்யதி ॥73॥
ஶேஷா யே சைவ ஹிம்ஸார்த²முபயாஸ்யந்தி ஹிம்ஸகா: ।
த்³ரு’ஷ்ட்வைவ ஜர்ஜரம் தேऽபி க³மிஷ்யந்த்யேவமேவ து ॥74॥
ஏவமேவாஸ்த்விதி தத: ஶக்ர: ப்ரோவாச தாந்ஸுராந் ।
ரக்ஷாபூ⁴தஶ்ச ஸர்வேஷாம் ப⁴விஷ்யத்யேஷ ஜர்ஜர: ॥75॥
ப்ரயோகே³ ப்ரஸ்துதே ஹ்யேவம் ஸ்பீ²தே ஶக்ரமஹே புந: ।
த்ராஸம் ஸஞ்ஜநயந்தி ஸ்ம விக்⁴நா: ஶேஷாஸ்து ந்ரு’த்யதாம் ॥76॥
த்³ரு’ஷ்ட்வா தேஷாம் வ்யவஸிதம் தை³த்யாநாம் விப்ரகாரஜம் ।
உபஸ்தி²தோऽஹம் ப்³ரஹ்மாணம் ஸுதை:ஸர்வை:ஸமந்வித: ॥77॥

நிஶ்சிதா ப⁴க³வந்விக்⁴நா நாட்யஸ்யாஸ்ய விநாஶநே ।
அஸ்ய ரக்ஷாவிதி⁴ம் ஸம்யகா³ஜ்ஞாபய ஸுரேஶ்வர ॥78॥
ததஶ்ச விஶ்வகர்மாணம் ப்³ரஹ்மோவாச ப்ரயத்நத: ।
குரு லக்ஷணஸம்பந்நம் நாட்யவேஶ்ம மஹாமதே ॥79॥
ததோऽசிரேண காலேந விஶ்வகர்மா மஹச்சு²ப⁴ம் ।
ஸர்வலக்ஷணஸம்பந்நம் க்ரு’த்வா நாட்யக்³ரு’ஹம் து ஸ: ॥80॥
ப்ரோக்தவாந்த்³ருஹிணம் க³த்வா ஸபா⁴யாந்து க்ரு’தாஞ்ஜலீ: ।
ஸஜ்ஜம் நாட்யக்³ரு’ஹம் தே³வ ததே³வேக்ஷிதுமர்ஹஸி ॥81॥
தத:ஸஹ மஹேந்த்³ரேண ஸுரை:ஸர்வைஶ்ச ஸேதரை: ।
ஆக³தஸ்த்வரிதோ த்³ரு’ஷ்டும் த்³ருஹிணோ நாட்யமண்ட³பம் ॥ 82॥
த்³ரு’ஷ்ட்வா நாட்யக்³ரு’ஹம் ப்³ரஹ்மா ப்ராஹ ஸர்வாந்ஸுராம்ஸ்தத: ।
அம்ஶபா⁴கை³ர்ப⁴வத்³பி⁴ஸ்து ரக்ஷ்யோऽயம் நாட்யமண்ட³ப: ॥ 83॥
ரக்ஷணே மண்ட³பஸ்யாத² விநியுக்தஸ்து சந்த்³ரமா: ।
லோகபாலாஸ்ததா² தி³க்ஷு விதி³க்ஷ்வபி ச மாருதா: ॥ 84॥
நேபத்²யபூ⁴மௌ மித்ரஸ்து நிக்ஷிப்தோ வருணோऽம்ப³ரே ।
வேதி³காரக்ஷணே வஹ்நிர்பா⁴ண்டே³ஸர்வதி³வௌகஸ: ॥ 85॥
வர்ணாஶ்சத்வார ஏவாத²ஸ்தம்பே⁴ஷு விநியோஜிதா: ।
ஆதி³த்யாஶ்சைவ ருத்³ராஶ்ச ஸ்தி²தா:ஸ்தம்பா⁴ந்தரேஶ்வத² ॥ 86॥
தா⁴ரணீஶ்வத² பூ⁴தாநி ஶாலாஸ்வப்ஸரஸ்ததா² ।
ஸர்வவேஶ்மஸு யக்ஷிண்யோ மஹீப்ரு’ஷ்டே² மஹோத³தி:⁴ ॥ 87॥
த்³வாரஶாலாநியுக்தௌ து க்ருதாந்த: கால ஏவ ச ।
ஸ்தா²பிதௌ த்³வாரபத்ரேஷு நாக³முக்²யௌ மஹாப³லௌ ॥ 88॥
தே³ஹல்யாம் யமத³ண்ட³ஸ்து ஶூலம் தஸ்யோபரி ஸ்தி²தம் ।
த்³வாரபாலௌ ஸ்தி²தௌ சௌபௌ⁴ நியதிர்ம்ரு’த்யுரேவ ச ॥ 89॥
பார்ஶ்வே ச ரங்க³பீட²ஸ்ய மஹேந்த்³ர:ஸ்தி²தவாந்ஸ்வயம் ।
ஸ்தா²பிதா மத்தவாரண்யாம் வித்³யுத்³தை³த்யநிஷூத³நீ ॥ 90॥
ஸ்தம்பே⁴ஷு மத்தவாரண்யா:ஸ்தா²பிதா பரிபாலநே ।
பூ⁴தயக்ஷபிஶாஶ்ச கு³ஹ்யகாஶ்ச மஹாப³லா: ॥ 91॥

ஜர்ஜரே து விநிக்ஷிப்தம் வஜ்ரம் தை³த்யநிப³ர்ஹணம் ।
தத்பர்வஸு விநிக்ஷிப்தா:ஸுரேந்த்³ரா ஹ்யமிதௌஜஸ: ॥ 92॥
ஶிர:பர்வஸ்தி²தோ ப்³ரஹ்மா த்³விதீயே ஶங்கரஸ்ததா² ।
த்ரு’தீயே ச ஸ்தி²தோ விஷ்ணுஶ்சதுர்தே²ஸ்கந்த³ ஏவ ச ॥ 93॥
பஞ்சமே ச மஹாநாகா:³ ஶேஷவாஸுகிதக்ஷகா: ।
ஏவம் விக்⁴நவிநாஶாய ஸ்தா²பிதா ஜர்ஜரே ஸுரா: ॥ 94॥
ரங்க³பீட²ஸ்ய மத்⁴யே து ஸ்வயம் ப்³ரஹ்மா ப்ரதிஷ்டி²த: ।
இஷ்ட்யர்த²ம் ரங்க³மத்⁴யே து க்ரியதே புஷ்பமோக்ஷணம் ॥ 95॥
பாதாலவாஸிநோ யே ச யக்ஷகு³ஹ்யகபந்நகா:³ ।
அத⁴ஸ்தாத்³ரங்க³பீட²ஸ்ய ரக்ஷணே தே நியோஜிதா: ।96॥
நாயகம் ரக்ஷதீந்த்³ரஸ்து நாயிகாம் ச ஸரஸ்வதீ ।
விதூ³ஷகமதௌ²ங்கார: ஶேஶாஸ்து ப்ரக்ரு’திர்ஹர: ॥ 97॥
யாந்யேதாநி நியுக்தாநி தை³வதாநீஹ ரக்ஷணே ।
ஏதாந்யேவாதி⁴தை³வாநி ப⁴விஷ்யந்தீத்யுவாச ஸ: ॥ 98॥
ஏதஸ்மிந்நந்தரே தே³வை:ஸர்வைருக்த: பிதாமஹ: ।
ஸாம்நா தாவதி³மே விக்⁴நா:ஸ்தா²ப்யந்தாம் வசஸா த்வயா ॥ 99॥
பூர்வம் ஸாமம் ப்ரயோக்தவ்யம் த்³விதீயம் தா³நமேவ ச ।
தயோருபரி பே⁴த³ஸ்து ததோ த³ண்ட:³ ப்ரயுஜ்யதே ॥ 100॥
தே³வாநாம் வசநம் ஶ்ருத்வா ப்³ரஹ்மா விக்⁴நாநுவாச ஹ ।
கஸ்மாத்³ப⁴வந்தோ நாட்யஸ்ய விநாஶாய ஸமுத்தி²தா: ॥ 101॥
ப்³ரஹ்மணோ வசநம் ஶ்ருத்வா விரூபாக்ஷோऽப்³ரவீத்³வச: ।
தை³த்யைர்விக்⁴நக³ணை:ஸார்த⁴ம் ஸாமபூர்வமித³ம் தத: ॥ 102॥
யோऽயம் ப⁴க³வதா ஸ்ரு’ஷ்டோ நாட்யவேத:³ஸுரேச்ச²யா ।
ப்ரத்யாதே³ஶோऽயமஸ்மாகம் ஸுரார்த²ம் ப⁴வதா க்ரு’த: ॥ 103॥
தந்நைததே³வம் கர்தவ்யம் த்வயா லோகபிதாமஹ ।
யதா² தே³வஸ்ததா²தை³த்யாஸ்த்வத்த:ஸர்வே விநிர்க³தா: ॥ 104॥
விக்⁴நாநாம் வசநம் ஶ்ருத்வா ப்³ரஹ்மா வசநமப்³ரவீத் ।

அலம் வோ மந்யுநா தை³த்யா விஷாத³ம் த்யஜதாநகா:⁴ ॥ 105॥
ப⁴வதாம் தே³வதாநாம் ச ஶுபா⁴ஶுப⁴விகல்பக: ।
கர்மபா⁴வாந்வயாபேக்ஷீ நாட்யவேதோ³ மயா க்ரு’த: ॥ 106॥
நைகாந்ததோऽத்ர ப⁴வதாம் தே³வாநாம் சாநுபா⁴வநம் ।
த்ரைலோக்யாஸ்யாஸ்ய ஸர்வஸ்ய நாட்யம் பா⁴வாநுகீர்தநம் ॥ 107॥
க்வசித்³த⁴ர்ம: க்வசித்க்ரீடா³ க்வசித³ர்த:² க்வசிச்ச²ம: ।
க்வசித்³தா⁴ஸ்யம் க்வசித்³யுத்³த⁴ம் க்வசித்காம: க்வசித்³வத: ⁴ ॥ 108॥
த⁴ர்மோ த⁴ர்மப்ரவ்ரு’த்தாநாம் காம: காமோபஸேவிநாம் ।
நிக்³ரஹோ து³ர்விநீதாநாம் விநீதாநாம் த³மக்ரியா ॥ 109॥
க்லீபா³நாம் தா⁴ர்ஷ்ட்யஜநநமுத்ஸாஹ: ஶூரமாநிநாம் ।
அபு³தா⁴நாம் விபோ³த⁴ஶ்ச வைது³ஷ்யம் விது³ஷாமபி ॥ 110॥।
ஈஶ்வராணாம் விலாஸஶ்ச ஸ்தை²ர்யம் து:³கா²ர்தி³தஸ்ய ச ।
அர்தோ²பஜீவிநாமர்தோ² த்⁴ரு’திருத்³வேக³சேதஸாம் ॥ 111॥
நாநாபா⁴வோபஸம்பந்நம் நாநாவஸ்தா²ந்தராத்மகம் ।
லோகவ்ரு’த்தாநுகரணம் நாட்யமேதந்மயா க்ரு’தம் ॥ 112॥
உத்தமாத⁴மமத்⁴யாநாம் நராணாம் கர்மஸம்ஶ்ரயம் ।
ஹிதோபதே³ஶஜநநம் த்⁴ரு’திக்ரீடா³ஸுகா²தி³க்ரு’த் ॥ 113॥
(ஏதத்³ரஸேஷு பா⁴வேஷு ஸர்வகர்மக்ரியாஸ்வத² ।
ஸர்வோபதே³ஶஜநநம் நாட்யம் லோகே ப⁴விஷ்யதி ॥ )

து:³கா²ர்தாநாம் ஶ்ரமார்தாநாம் ஶோகார்தாநாம் தபஸ்விநாம் ।
விஶ்ராந்திஜநநம் காலே நாட்யமேதத்³ப⁴விஷ்யதி ॥ 114॥
த⁴ர்ம்யம் யஶஸ்யமாயுஷ்யம் ஹிதம் பு³த்³தி⁴விவர்த⁴நம் ।
லோகோபதே³ஶஜநநம் நாட்யமேதத்³ப⁴விஷ்யதி ॥ 115॥
ந தஜ்ஜ்ஞாநம் ந தச்சி²ல்பம் ந ஸா வித்³யா ந ஸா கலா ।
நாஸௌ யோகோ³ ந தத்கர்ம நாட்யேऽஸ்மிந் யந்ந த்³ரு’ஶ்யதே ॥ 116॥
தந்நாத்ர மந்யு: கர்தவ்யோ ப⁴வத்³பி⁴ரமராந்ப்ரதி ।
ஸப்தத்³வீபாநுகரணம் நாட்யமேதத்³ப⁴விஷ்யதி ॥ 117॥
(யேநாநுகரணம் நாட்யமேதத்தத்³யந்மயா க்ரு’தம் ॥)

தே³வாநாமஸுராணாம் ச ராஜ்ஞாமத²குடும்பி³நாம் ।
ப்³ரஹ்மர்ஷீணாம் ச விஜ்ஞேயம் நாட்யம் வ்ரு’த்தாந்தத³ர்ஶகம் ॥ 118॥
யோऽயம் ஸ்வபா⁴வோ லோகஸ்ய ஸுக²து:³க²ஸமந்வித: ।
ஸோऽங்கா³த்³யபி⁴நயோபேதோ நாட்யமித்யபி⁴தீ⁴யதே ॥ 119॥
(வேத³வித்³யேதிஹாஸாநாமாக்²யாநபரிகல்பநம் ।
விநோத³கரணம் லோகே நாட்யமேதத்³ப⁴விஷ்யதி ॥
ஶ்ருதிஸ்ம்ரு’திஸதா³சாரபரிஶேஷார்த²கல்பநம் ।
விநோத³ஜநநம் லோகே நாட்யமேதத்³ப⁴விஷ்யதி ॥)

ஏதஸ்மிந்நந்தரே தே³வாந் ஸர்வாநாஹ பிதாமஹ: ।
க்ரியதாமத்³ய விதி⁴வத்³யஜநம் நாட்யமண்ட³பே ॥ 120॥
ப³லிப்ரதா³நைர்ஹோமைஶ்ச மந்த்ரௌஷதி⁴ஸமந்விதை: ।
போ⁴ஜ்யைர்ப⁴க்ஷைஶ்ச பாநைஶ்ச ப³லி:ஸமுபகல்பதாம் ॥ 121॥
மர்த்யலோகக³தா:ஸர்வே ஶுபா⁴ம் பூஜாமவாப்ஸ்யத² ।
அபூஜயித்வா ரங்க³ம் து நைவ ப்ரேக்ஷாம் ப்ரவர்தயேத் ॥ 122॥
அபூஜயித்வா ரங்க³ம் து ய: ப்ரேக்ஷாம் கல்பயிஷ்யதி ।
நிஷ்ப²லம் தஸ்ய தத் ஜ்ஞாநம் திர்யக்³யோநிம் ச யாஸ்யதி ॥ 123॥
யஜ்ஞேந ஸம்மிதம் ஹ்யேத³த்³ரங்க³தை³வதபூஜநம் ।
தஸ்மாத்ஸர்வப்ரயத்நேந கர்தவ்யம் நாட்யயோக்த்ரு’பி: ⁴ ॥ 124॥
நர்தகோऽர்த²பதிர்வாபி ய: பூஜாம் ந கரிஷ்யதி ।
ந காரயிஷ்யந்த்யந்யைர்வா ப்ராப்நோத்யபசயம் து ஸ: ॥ 125॥
யதா²விதி⁴ம் யதா²த்³ரு’ஷ்டம் யஸ்து பூஜாம் கரிஷ்யதி ।
ஸ லப்ஸ்யதே ஶுபா⁴நர்தா²ந் ஸ்வர்க³லோகம் ச யாஸ்யதி ॥ 126॥
ஏவமுக்த்வா து ப⁴க³வாந்த்³ருஹிண:ஸஹதே³வதை: ।
ரங்க³பூஜாம் குருஶ்வேதி மாமேவம் ஸமசோத³யத் ॥ 127॥
இதி பா⁴ரதீயே நாட்யஶாஸ்த்ரே நாட்யோத்பத்திர்நாம ப்ரத²மோऽத்⁴யாய: ।

